
Konsultacije sa građanima 

 

Razgovor sa članovima mjesnih zajednica na području općine Lukavac 

 

 

 

 

 

 

 



 

 

 

Pozadina 

Početkom 2016. godine Fondacija tuzlanske zajednice  je okviru istraživanja o kvaliteti življenja “Vitalni znaci 
2015/2016”  održala  niz konsultacija sa građanima fokusiranih na izgradnju bolje zajednice kroz identifikaciju 
stanja u lokalnoj zajednici i jačanje individualnog osjećaja odgovornosti (pripadnosti) pojedinaca za stanje u 
lokalnoj zajednici.  

Sve fokus grupe u okviru konsultacija počele su kratkim prezentacijama istraživanja i tema za diskusiju, nakon 
čega su građani ocjenili svaku oblast istraživanja o kvaliteti življenja, te kroz rad u malim grupama, prezentaciju 
i diskusiju iznosili svoje mišljenje.  Dobiveni rezultati razgovora sa građanima pomogli su Fondaciji da ispita 
subjektivni osjećaj kvaliteta življenja i zajedno sa građanima identifikuje prilike za djelovanje unutar lokalne 
zajednice. 

Konsultacije sa građanima su u periodu mart - april, održane u saradnji sa članicama Mreže aktivnih zajednica i 
predstavnicima mjesnih zajednica pri čemu su dvije fokus grupe održane ciljano sa ranjivim kategorijama u 
društvu, sa ženama i mladima. 

Forma diskusije 

Diskusije sa građanima fascilitirane su od strane FTZ tima koji je vodio  učesnike kroz tri pitanja, osiguravajući 
prostor za učešće za diskusiju i doprinos svih učesnika.  Tri pitanja na kojima se fokusirala diskusija su: 
 

1. Kada  razmišljate o vašoj zajednici, kako izgleda zdrava, vitalna zajednica? 
2. Šta je dobro u vašoj zajednici? Šta funkcioniše? 
3. Šta se može popraviti u vašoj zajednici? 

 
Kao dodatak diskusiji građani su pozvani da na post itima napišu kako oni lično mogu i žele doprinijeti izgradnji 
bolje zajednice.  

 

Ocijeni vitalnost svoje zajednice! 

Diskusije sa građanima fascilitirane su od strane FTZ tima koji je vodio  učesnike kroz 12 oblasti istraživanja. 
Građanima su ukratko objašnjene oblasti istraživanja o kvaliteti življenja, te za svaku oblast su im predstavljeni  
dijelovi preliminarnih rezultata koje smo dobili statističkom analizom i koji se odnose na područje Tuzlanskog 
kantona. Kratkim opisom konteksta za svaku pojedinačnu oblast će pomoći u razmišljanju i davanju ocjene 
stanja za svaku navedenu oblast. 

Naime, u okviru istraživanja  tokom aprila 2016. godine,  građani TK su imali priliku dati svoju subjektivnu 
ocjenu stanja u zajednici putem upitnika koji je bio istaknut na  internet portalima u gradovima na području TK.   

Upitnik je tražio od građana da uzmu u razmatranje i dobre i loše pokazatelje unutar svake oblasti i da daju 
generalnu ocjenu stanja u svojoj zajednici. Za svaku oblast u upitniku je ponuđeno nekoliko osnovnih, 
preliminarnih podataka koji govore ponešto o stanju u navedenim oblastima. 

Učesnicima diskusije podijeljene su kartice sa označenim vrijednostima iz upitnika, a nakon što je prezentovana 
svaka pojedinačna oblast, dizanjem iste učesnici su ocjenjivali vitalnost svoje zajednice. 

Tokom  diskusije o oblastima istraživanja učesinici su imali priliku dati generalnu ocjenu stanja u svojoj  
zajednici. 



 

 

 
 

Datum:   12. april 2016. 
Oblasti za diskusiju: Osjećaj sigurnosti i bezbjednosti, te Životna sredina i okruženje 
U saradnji sa: Mreža aktivnih zajednica i općina Lukavac  
Lokacija: Općina Lukavac (sala općine Lukavac) 
Broj učesnika: 17 

 

Sažetak diskusije: 
Zbog značaja ovih tema i interesa koji za njih vlada u zajednici, diskusija je urađena sa zajednicama općine 
Lukavac koje su članice Mreže aktivnih zajednica, kao i sa zajednicama koje nisu u Mreži aktivnih zajednica, što 
je omogućilo raznolikost prisustva predstavnika iz 13 različitih mjesnih zajednica (Prokosovići, Šikulje-Prline, 
Babice, Modrac, Huskići, Bikodže, Bistarac D., Devetak, Lukavac Mjesto, Orahovica, G. Dobošnica, Turija i 
Lukavac Grad). 

S obzirom da su učesnici predstavljali različite tipove lokalnih zajednica koje se suočavaju sa različitim 
potrebama i izazovima u izgradnji bolje zajednice, tokom diskusije istaknute su određene razlike u trenutnom 
stanju i težištima za napredak. Nakon što je predstavnicima mjesnih zajednica predstavljena svaka od oblasti 
istraživanja, ocijenili su svaku oblast po subjektivnom nahođenju, te se detaljnije raspravljalo o dvije oblasti 
istraživanja od koje zahtijevaju društvenu reakciju.  

Većina učesnika se složilo da je oblast “Životna sredina i okruženje” zabrinjavajuća, te da situacija zahtijeva 
ozbiljnu društvenu reakciju, kao i oblast “Osjećaj sigurnosti i bezbjednosti. Dok dva učesnika smatraju da je 
stanje u ovoj oblasti zadovoljavajuće, te je potrebno uložiti napor da se situacija održi ili poboljša. Samo jedan 
učesnik smatra da je stanje  u oblasti “Sigurnost i bezbjednost” odlično i možemo biti uzor drugima.  

Predstavnici mjesnih zajednica su se izjasnili da je “zdrava”, “vitalna” zajednica mjesto u kojem je izražena 
sigurnost i bezbjednost na način da postoji pravna i uređena država. Zakoni treba da se poštuju i provode 
jednako na sve građane, a vatrogasci i policajci trebaju biti adekvatno obučeni i opremljeni materijalno-
tehničkim sredstvima. U školi ne treba da bude nasilja. Vitalna zajednica je i ona koja ima ekonomsku 
nezavisnost, kao i uključenost Centra za socijalni rad u sigurnost u zajednici.  
Ono što je dobro u zajednici je da postoji CSR i da je manja stopa kriminaliteta. Još jedna pozitivna strana 
zajednice je da policija poduzima korake po pitanju sigurnosti u MZ-ovima, kao i da je ostvaren dobar odziv, te  
pristup policije, vatrogasaca i hitne pomoći.  
Ono što treba poboljšati u zajednicama na području općine Lukavac je da mjesne zajednice trebaju vršiti 
pritisak na one koji su odgovorni za sigurnost u zajednici. Potrebno je poboljšati mobilnost vatrogasne službe i 
policijske službe, kao i njihove uslove rada u smislu obučenosti ljudi. Signalizacija treba biti bolja.  

S druge strane tokom diskusije građani su se usaglasili da je oblast “Životna sredina i okruženje” također 
zabrinjavajuća, situacija zahtjeva ozbiljnu društvenu reakciju. Kada govorimo o ovoj oblasti građani su se 
izjasnili da “zdrava”, “vitalna” zajednica treba da ima puno zelenila  i pozitivnih ljudi. Da nije zagađena i da ima 
turistički potencijal.  
Ono što je dobro u općini Lukavac je to da imaju zelene površine koje treba očuvati, te izvorišta pitke vode. 
Također zajednice imaju turistički potencijal koji treba iskoristitii, te da postoji dovoljno udruženja koji djeluju 
na problemima zaštite okoline.  
Građani Lukavca  iz svih lokalnih zajednica su se složili da treba poboljšati svijest građana kako bi se održao 
kvalitet životne sredine i okruženja. Treba poboljšati cijelu infrastrukturu, kao i kvalitet vode u gradu. Ujedno  
treba implementirati već postojeće zakone propisane za zaštitu životne sredine i okruženja.  

 



 

 

 

Životna sredina i okruženje 

Građani su rekli 

Kako  izgleda „zdrava“, „vitalna“ zajednica? 

 

 “Puno zelenila i pozitivnih ljudi” 

 “Edukacija u školama i MZ-ovima vezano za ekologiju” 

 “Da nije zagađena”  

 “Da ima turistički potencijal” 

 “Uređena sredina”  

 “Provođenje zakona u djelo (Rudnik, GIKIL, Cementara, Soda)” 

 “Uređen odvoz smeća”  

 “Razvijena ekološka svijest” 

 “Sa puno šume i drveća” 

 “Uređeni parkovi i zelene površine” 

 “Uređena obala jezera Modrac” 

 “Koja ima uređena mjesta za rekreaciju” 

 

Šta dobro funkcioniše u vašoj zajednici? 

 

 “Imamo zelene površine koje treba očuvati” 

 “Izvorišta pitke vode (potruditi se da se ne zagađuju)” 

 “Izletišta koja su turistički potencijal, ali nisu uređena” 

 “Fabrike koje zapošljavaju građane, ali zagađuju okolinu (potrebna kontrola)” 

 “Imamo dovoljno udruženja koja rade na problemima zaštite životne sredine i okruženja” 

 

Šta se može poboljšati u zajednici? 

 

 “Uraditi toplifikaciju općine Lukavac” 

 “Potrebno zapošljavanje mladih ljudi i poboljšanje ekonomije u cjelosti” 

 “Poboljšati svijest građana” 

 “Poboljšati putnu infrastrukturu, vodosnabdijevanje, odnosno cijelu infrastrukturu” 

 “Potrebno pošumljavanje” 

 “Poboljšati kvalitet vode u gradu” 

 “Očistiti divlje deponije” 

 “Zbrinjavanje pasa lutalica” 

 “Implementirati već postojeće zakone” 

 “Potrebno poboljšati reciklažu krenuvši od pojedinca do odgovornih osoba” 

 

 

 



 

 

 

 

Osjećaj sigurnosti i bezbjednosti 

Građani su rekli 

Kako izgleda „zdrava“, „vitalna“ zajednica? 

 

 “Poštovanje i sprovedba zakona jednako za sve građane” 

 “Vatrogasci i policija obučeni i opremljeni materijano – tehničkim sredstvima” 

 “Da nema nasilja u školama” 

 “Spavati na klupi bilo gdje, osjećati se sigurno” 

 “Ekonomska neovisnost (jer proizvodi nasilje u porodici ako je nema)” 

 “Veća uključenost CSR u sigurnost u zajednici” 

 “Primjena zakona o radu ugostiteljskih objekata” 

 “Pravna i uređena država” 

 

Šta dobro funkcioniše u vašoj zajednici? 

 

 “Manja stopa kriminaliteta” 

 “Policija poduzima korake po pitanju sigurnosti u MZ-ovima (redovne patrole u MZ-ovima)” 

 “Postoji CSR u zajednicama” 

 “Dobar odziv i pristup policijskoj stanici, vatrogasnoj stanici i hitnoj pomoći”  

 

Šta se može poboljšati u zajednici? 

 

 “Sanirati klizišta (MZ Šikulje”) 

 “Izgraditi i poboljšati već postojeće trotoare za djecu”  

 “Zakoni moraju biti zastupljeni za sve jednako”  

 “Poboljšati kontrolu parking područja (ne parkirati na trotoar i travnjak)” 

 “MZ-ovi trebaju vršiti pritisak na one koji su odgovorni za sigurnost u zajednici” 

 “Neizdavanje fiskalnog računa je kriminal (poboljšati)” 

 “Poboljšati mobilnost vatrogasne službe i policije” 

 “Poboljšati uslove rada vatrogasne i policijske službe (auta, obučenost ljudi)” 

 “Poboljšati signalizaciju (vertikalnu i horizontalnu)” 

 

 

 

 

 

 



 

 

 

Šta ja mogu uraditi da dopinesem izgradnji zdravije i bolje zajednice? 

 “Podržavanje zakona i zakonskih propisa” 

 “Vodosnabdijevanje građana pitkom vodom 

 “Buditi svijest građana da se aktivno uključe u život MZ”  

 “Uticati na mlade u smislu značaja očuvanja životne sredine” 

 “Organizovati seminare na temu okoliša i životne sredine”  

 “Poboljšati saradnju sa nadležnim u oblasti sigurnosti” 

 “Raditi na poboljšanju infrastrukturi kroz volonterski rad” 

 “Raditi na uključivanju mladih u dešavanja u lokalnoj zajednici” 

 “Poštovati zakonske propise” 

 “Uticati na svijest građana o važnosti ekologije” 

 “Uticati na razvoj privredne djelatnosti” 

 “Uticati na razvoj sporta i kulture” 

 “Poboljšati međuljudske odnose” 

 “Zaštita rijeka i jezera” 

 “Vlastitim primjerom doprinositi zaštiti životne sredine (nebacanja smeća, sadnja drveća i čišćenje 

prostora)” 

 “Raditi na edukaciji stanovništva na ekološkoj i sigurnosnoj osnovi” 

 “Uključiti se u realizaciju primjene propisa (zakona)” 

 “Učiti i raditi na sebi i truditi se prenijeti svoja iskustva na druge” 

 “Edukacijom na svijest građana u MZ-u” 

 “Uticati na svoje bližnje (komšije) da se pridržavaju propisa” 

 “Uključiti se u rad lokalne zajednice” 

 “Čišćenje područja oko svoje bliže okoline” 

 “Edukacija od osnovne škole do fakulteta i svih građana o nužnosti životne sredine” 

 “Čišćenje smeća oko Doma kulture, škole, autobuske stanice i spomen obilježja poginulih boraca MZ 

Dobošnica Gornja”  

 “Usklađivanje zakonskih propisa sa evropskim standardima” 

 “Sankcionisanje prekršaja , udaranje po džepu” 

 “Uticati na druge na značaj očuvanja životne sredine” 

 “Inicirati nadležne da povedu više računa o oblasti okoliša i životne sredine” 

 “Da se čuva okoliš” 

 “Da nam urede kanalizaciju” 

 “Da nam bude bolje zdravstvo”  

 “Radimo na infrastrukturi MZ Lukavac, na edukaciji ekologije  MZ, na čišćenju okoliša po podružnicama, 

izaći na izbore” 

 “Raditi sa udruženjima za bolje MZ-ove, a bogami i naše lijepe BiH” 

 “Nezagađivanje okoline na bilo koji način” 

 “Odlaganje smeća na predviđena mjesta” 

 “Prijava nadležnim službama divljih deponija, lica koja odlažu smeće” 

 “Apelovanje na mještane da čuvaju okolinu “ 



 

 

 

 

 “Volonterski rad na čišćenju deponija uređenja okoline” 

 “Organiziranje akcija uređenja i čišćenja” 

 “Prijaviti prekršioca zakona” 

 “Saradnja sa MUP-om i NVO-ima” 

 “Edukovanje i uticaj na svijest mještana” 

 “Pridržavanje i dosljedno provođenje zakonskih propisa” 

 “Usklađivanje svih propisa sa evropskim standardima” 

 “Regulisanje odvoza smeća iz mjesnih zajednica” 

 “Uređenje infrastrukture” 

 “Izgradnja izletišta” 

 “Ja bih uredila kanalizacioni sistem da bi nam bilo ljepše” 

 “Zabranila bih bacanje smeća po putu” 

Vitalni znaci-ocjena vitalnosti 

 

Lukavac       

  

1 - Loše, 
potrebno 
je odmah 
reagovati 

2 - 
Zadovoljavajuće, 

potrebno je 
održati ili 

poboljšati stanje 

3 - 
Odlično, 
možemo 
biti uzor 
drugima. 

Zdravlje i rekreacija 1,29     

Stanovanje   1,76   

Jaz između bogatih i siromašnih 1,16     

Obrazovanje i perspektive za cjeloživotno učenje 1,47     

Osjećaj sigurnosti 1,26     

Mogućnosti za početak 1,33     

Kultura i umjetnost   1,51   

Životna sredina 1,15     

Rad i zapošljavanje 1,00     

Pripadnost i vodstvo   1,56   

Lokalna mobilnost   1,82   

Ekonomija i poduzetništvo   1,49   

 

1 - Loše, potrebno je odmah reagovati (Do 1,5) 

  
2 - Zadovoljavajuće, potrebno je održati ili poboljšati stanje (1,5 - 
2,5) 

  

3 - Odlično, možemo biti uzor drugima. (Preko 2,5) 

 


